
Bodañ labourerien ha studierien a zo ur
gounid : “Evel-se ez eus tu en em vodañ
hag en em aozañ holl asambles”, evit
stourmoù a zo liammet alies-mat. A-enep
ar CPE da skouer.

AR CPE
Lañset eo SLB Skol-veur, gant studierien
Roazhon 2, en emsav a-enep d’ar gevrat
nevez kinniget gant ar gouarnamant evel
ul lodenn eus ar raktres lezenn “Ingalded
ar chañsoù” : ar CPE. Ur gevrat evit an
dud dindan 26 vloaz, gant ur mare
amprouiñ 2 vloaz a-raok na drofe da CDI,
kevrat didermen. Kinniget e vez gant ar
gouarnamant evel un doare da stourm a-
enep da feur dilabour ar yaouankiz en ur
souplaat marc’had al labour. Da soñj SLB
avat, stourm a-enep an dilabour ne dalvez
ket kement ha breskted ha distabilded.

Da soñj Morgane Cotten, eo “ret ober un
dra bennak a-enep d’an dilabour a dap
dreist-holl ar re yaouank, met gant ur
gevrat a-seurt-se, ne c’heller ket kaout ur
vuhez disoursi : e-pad daou vloaz e vo
diaes kaout ur lojeiz, un amprest er ban-
koù. N’eo ket ur gevrat sur ha stabil.”

Evel-just, dre ma ’z int tud yaouank, da
lâret eo labourerien yaouank dindan berr
amzer, eo ar studierien ar re gentañ emsa-
vet. Met aon en deus SLB e kendalc’hfe

“distruj kod al labour” hag e trofe CDD ha
CDI d’ur gevrat unvan, war ar memes
skouer, gant daou vloavezh amprouiñ evit
an holl. “Torret e vez gounidoù an impli-
jidi abaoe Talbenn ar Bobl e 1936 en un
nebeud mizioù” eme mouezh aotreet SLB.

EMSAV AR STUDIERIEN
Unnek skol-veur a zo en harz-labour dre
Frañs a-bezh evit bremañ. Liseoù hag
IUToù a zo engouestlet ivez. Kreñv eo ar
stourm e Breizh, e Lannuon da skouer,
lec’h m’eo bet stanket an aerborzh hag
an ti-gar e-pad ur pennad amzer gant tud
yaouank o vanifestiñ. “Unvan en em gav
ar sindikadoù” eme Vorgane Cotten, ar
pezh a ro lañs evel-just. “SLB n’emañ ket
a-du gant pep tra, met ar pezh a zo a-
bouez eo e vefe an holl a-stroll.”

Ar sindikadoù a c’halv d’ur vanifestadeg
vras a-benn ar 7 a viz Meurzh. Aze e vo
gwelet hag ober a raio berzh da vat an
emsav, dre ma vo echu vakañsoù an holl
studierien, prest (pe get ?) a-benn neuze
da ziskenn er straedoù adarre. Rak, da
soñj SLB, ar re yaouank ne gredont ket e
komzoù Laurence Parisot, prezidantez ar
Medef : “Bresk ar yec’hed hag ar garantez,
perak pas al labour ?”

Maiwenn Raynaudon
Evit gouzout hiroc’h :

http://slbskolveur.neufblog.com/.

anet eo bet SLB Skol-veur e
rann Yezhoù Skol-veur Roazhon
2. Digor d’an holl, tri dileuriad a
zo bet dilennet e kuzulioù ar
Skol-veur e miz Kerzu, goude

bezañ bet tapet ouzhpenn 230 mouezh
(war-dro 6 % eus ar voterien). Aze emañ
ivez ar sindikad da reiñ alioù, da lakaat e
skiant-prenet hag e sikour teknikel da
skoazellañ ar studierien. SLB a zo ur sin-
dikad emren, a gemer divizoù en un doare
lec’hel, “hep gortoz urzhioù Pariz” eme
Morgane Cotten, mouezh SLB Skol-veur.

Abaoe ar 7 a viz C’hwevrer
ez eus harz-labour e Skol-
veur Roazhon 2, kentel ebet
ne c’hell bezañ kaset dre
ma vez klozet an dorioù
gant ar studierien. E-touez
ar re zo o reiñ lañs d’ar
stourm a-enep ar CPE
(Kevrat implij kentañ) emañ
izili an “SLB Skol-veur”.
E miz Du 2005 e oa bet
krouet gant ur skipailh stu-
dierien e Roazhon 2 ar rann
nevez-se e Sindikad
Labourerien Breizh.

